
Aningaasaqarnermut Naalakkersuisoq 

Aningaasaqarnermut Akileraartarnermullu Ataatsimiititaliap tallimanngornermi ulloq 
16. november 2012-imi aalajangiinera pillugu (suliaq nr. 01.31.06/12-00604) 

Aasianni utoqqaat angerlarsimaffiannut aningaasaliinerunissamik qinnuteqaat 
 

Naalakkersuisut inassutigaat; 
- kontomi pingaarnermi 80.00.00-imi Sanaartornermut atugassanut 

agguaanneqanngitsunut tunngasumi, aningaasaliissutit 2012-imi 0,4 mio. 
koruuninik ikilineqassasut, aamma 

- kontomi pingaarnermi 83.30.12-imi, Utoqqaat angerlarsimaffiinut tunngasumi, 
suliassamut nr. 100.44.035-imut, Aasianni utoqqaat illuannut tunngasumut, 
aningaasaliissutit 2012-imi 0,4 mio. koruuninik amerlineqassasut, aamma 

- kontomi pingaarnermi 80.00.00-imi Sanaartornermut atugassanut 
agguaanneqanngitsunut tunngasumi, aningaasaliissutit 2014-imi 2,7 mio. 
koruuninik ikilineqassasut, aamma 

- kontomi pingaarnermi 83.30.12-imi, Utoqqaat angerlarsimaffiinut tunngasumi, 
suliassamut nr. 100.44.035-mut, Aasianni utoqqaat illuannut tunngasumut, 
aningaasaliissutit 2014-imi 2,7 mio. koruuninik amerlineqassasut, aamma 

- kontomi pingaarnermi 80.00.00-imi Sanaartornermut atugassanut 
agguaanneqanngitsunut tunngasumi, aningaasaliissutit 2015-imi 0,7 mio. 
koruuninik ikilineqassasut, aamma 

- kontomi pingaarnermi 83.30.12-imi, Utoqqaat angerlarsimaffiinut tunngasumi, 
suliassamut nr. 100.44.035-imut, Aasianni utoqqaat illuannut tunngasumi, 
aningaasaliissutit 2015-imi 0,7 mio. koruuninik amerlineqassasut. 

  
Aningaasaqarnermut Ataatsimiititaliap oqaaseqaatai 
Kontomi pingaarnermi 83.30.12-imi, Utoqqaat angerlarsimaffiinut tunngasumi, suliassamut 
nr. 100.44.035-imut, Aasianni utoqqaat illuannut tunngasumut, aningaasaliissutit 2012-imi 
0,4 mio. kr.-inik, 2014-imi 2,7 mio. kr.-inik aamma 2015-imi 0,7 mio. kr.-inik 
amerlineqassasut Naalakkersuisut qinnutigaat. Tamanna konto pingaarnermi 80.00.00-imi, 
Sanaartornermut atugassanut agguaanneqanngitsunut tunngasumi,  aningaasaliissutit 
taakku amerlaqataannik ikilineqarnerisigut aningaasalersorneqassaaq. 
 
Aningaasaliissutit ikilineqarnerisigut konto pingaarneq 80.00.00-imi 5,9 mio. kr.-it  2012-imi 
nik sinneruttut ataatsimiititaliamit maluginiarneqarpoq. Kiisalu ukiuni missingersuusiorfinni 
aningaasatigut kingunerisassat 2013-imi aningaasanut inatsisissatut siunnersuummut 
ilanngunneqassasut missingersuutinut ilanngussami allassimavoq. Kontoli pingaarneq 
80.00.00, 2013-imi aningaasanut inatsisissatut siunnersuutip pingajussaaneerneqarnerani 
allannguutissatut siunnersuutikkut atorunnaarsinneqarpoq (allannguutissatut siunnersuut 
nr. 137) aningaasallu ilaatigut konto pingaarnermut 83.30.12-imut, utoqqaat 

angerlarsimaffiinut tunngasumut, ilaatigullu konto pingaarnermut 83.30.13-imut, nuna 
tamakkerlugu paaqqinniffinnut tunngasumut, kiisalu ilaatigut 80.00.80-imut, aningaasanut 
suliniutinik aallartitsinissamut sillimmatinut tunngasumut, nuunneqarlutik. 
Aningaasaliissuteqarnissamik qinnuteqaat matumani pineqartoq aammalu allannguutissatut 
siunnersuut imminnut ataqatigiissarneqarsimasut uppernarsaqquneqarpoq, 
taamaaliornikkut aningaasat taakkoqqissaat konto pingaarnermit marloriarluni 
nuunneqaqqunagit. 
 
Aningaasaqarnermut Ataatsimiititaliap aalajangiinera 
Siuliani allassimasutut paasinnilluni Naalakkersuisut inassuteqaataat Aningaasaqarnermut 
Ataatsimiititaliamit akuerineqarput. Apeqqummut siuliani allassimasunut Naalakkersuisut 
akissutaat kalaallisut danskisullu kingusinnerpaamik ulloq 7. december 2012-imi 
nassiuteqquneqarpoq assilineralu uunga nassiunneqarluni: julie@ina.gl. 

